
 <<Զինապարտության  մասին>> ՀՀ օրենքի  16 հոդվածի 2-րդ կետին համապատասխան՝ Հայաստանի Հանրապետության   կառավարությունը  ո ր ո շ ու մ   է`

     Սերգեյ Սամվելի Շահվերդյանին (ծնվ.` 1987թ. դեկտեմբերի 26-ին, բնակության վայրը`          ք. Երևան, Լենինգրադյան փող., 38 շ., բն. 41, սովորում է Մեծ Բրիտանիայի Օքսֆորդի համալսարանի ասպիրանտուրայում` մաթեմատիկա մասնագիտությամբ)` պարտադիր զինվորական ծառայության զորակոչից տալ տարկետում` մինչև 2014 թվականի ամառային զորակոչը:
ՀՀ կրթության և գիտության նախարար՝ 

 Ա.Աշոտյան
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ

1. Ընթացիկ իրավիճակը և խնդիրները

ՀՀ կրթության և գիտության նախարարություն է դիմել <<Լույս>> հիմնադրամի կրթական ծրագրի տնօրենը` հիմնադրամի կրթաթոշակառու ՀՀ քաղաքացի Սերգեյ Սամվելի Շահվերդյանին <<Զինապարտության մասին>>  ՀՀ օրենքի 16-րդ հոդվածի 2-րդ մասին համապատասխան, մինչև նրա ուսումնառության ավարտը, պարտադիր զինվորական ծառայության զորակոչից տարկետում տալու խնդրանքով: Ս. Շահվերդյանը 2009 թվականի հոկտեմբեր ամսից սովորում է Մեծ Բրիտանիայի Օքսֆորդի համալսարանում: Սույն թվականին նա ավարտել է մագիստրատուրան և ընդունվել  նույն բուհի ասպիրանտուրա` մաթեմատիկական գիտություններ մասնագիտությամբ, որն ավարտելու է 2014 թվականի ապրիլ ամսին: ՀՀ կառավարության 2009 թվականի ապրիլի 16-ի N 401-Ն որոշման համաձայն, պահուստային տեղերի հաշվին, պարտադիր զինվորական ծառայության զորակոչից տարկետման իրավունքով <<Լույս>> հիմնադրամին հատկացված 9 տեղից 1-ը հատկացվել է Ս. Շահվերդյանին:  Վերոնշյալ որոշումն ուժի մեջ է մտել <<Լույս>> հիմնադրամի 2009 թվականի որոշման ընդունումից հետո, որը հիմք ընդունելով, 2009 թվականի կրթաթոշակառուները, այդ թվում նաև` Սերգեյ Սամվելի Շահվերդյանը, ձեռք են բերել տարկետման իրավունք` մինչև տվյալ կրթական ծրագրի ավարտը:
2. Անհրաժեշտությունը և ակնկալվող արդյունքը
Որոշման նախագծի ընդունման անհրաժեշտությունը պայմանավորված է նրանով, որ, երկարաձգելով Ս. Շահվերդյանին տրված տարկետման ժամկետը, նրան հնարավորություն  կընձեռվի ավարտելու ուսումնառությունը, այնուհետև` ներկայանալու զինվորական ծառայության, իսկ  ստացած գիտելիքները ներդնելու Հայաստանի Հանրապետությունում:
ԱՄՓՈՓԱԹԵՐԹ
<< Սերգեյ Սամվելի Շահվերդյանին պարտադիր զինվորական ծառայության զորակոչից տարկետում տալու մասին>> ՀՀ կառավարության որոշման նախագծի վերաբերյալ  ՀՀ Նախագահի աշխատակազմի, ՀՀ պաշտպանության և ՀՀ արդարադատության  նախարարությունների կողմից արված դիտողությունների և առաջարկությունների մասին
	Նախարարության
անվանումը
	Դիտողություններ և
առաջարկություններ
	Նշումներ կատարման վերաբերյալ

	ՀՀ պաշտպանության նախարարություն
	 << Սերգեյ Սամվելի Շահվերդյանին պարտադիր զինվորական ծառայության զորակոչից տարկետում տալու մասին>> ՀՀ կառավարության որոշման նախագծի ընդունումը գտնում են ոչ նպատակահարմար
	

	ՀՀ արդարադատության նախարարություն
	Դիտողություններ և
առաջարկություններ չկան:
	

	ՀՀ Նախագահի աշխատակազմ
	Դիտողություններ և
առաջարկություններ չկան:
	

























































































































































